
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ»  ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆ ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՄԲ ՎԵՐԱՆՎԱՆԵԼՈՒ  ՄԱՍԻՆ

Հիմք ընդունելով «Բաժնետիրական ընկերությունների մասին» ՀՀ օրենքի 67-րդ հոդվածի դրույթները և հաշվի առնելով ակադեմիկոս Էմիլ Գաբրիելյանի առողջապահության ոլորտում  ներդրած նշանակալի ավանդը` Հայաստանի Հանրապետության կառավարությունը որոշում է. 
1. Հայաստանի Հանրապետության Առողջապահության նախարարության «Դեղերի և բժշկական տեխնոլոգիաների  փորձագիտական կենտրոն» փակ բաժնետիրական ընկերությունը վերանվանել «Ակադեմիկոս Էմիլ Գաբրիելյանի անվան Դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերություն:
2. Հայաստանի Հանրապետության առողջապահության նախարարին` ապահովել սույն որոշման 1-ին կետից բխող համապատասխան փոփոխությունների կատարումը` Հայաստանի Հանրապետության Առողջապահության նախարարության «Դեղերի և բժշկական տեխնոլոգիաների  փորձագիտական կենտրոն» փակ բաժնետիրական ընկերության կանոնադրության մեջ:
Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ»  ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆ ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՄԲ ՎԵՐԱՆՎԱՆԵԼՈՒ  ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1992 թվականիան ակադեմիկոս Էմիլ Գաբրիելյանի կողմից հիմնադրվել է մեր նորանկախ հանրապետության համար անչափ կարևոր մի կազմակերպություն` «Դեղերի և բժշկական տեխնոլոգիաների  փորձագիտական կենտրոն» փակ բաժնետիրական ընկերությունը, որի անփոխարինելի ղեկավարն է եղել Է.Գաբրիելյանը` մինչև իր կյանքի վերջին օրերը:

Է.Գաբրիելյանն առողջապահության կազմակերպման մեծ գիտակ էր, հմուտ մանկավարժ, առաջադեմ հասարակական գործիչ, Հայաստանի Հանրապետության առողջապահության ոլորտի անառարկելի հեղինակություններից մեկը: Իրեն վստահված բոլոր պաշտոններում` Արթիկի շրջանի բուժմիավորման գլխավոր բժիշկ, Երաևանի պետական բժշկական ինստիտուտի ռեկտոր, դեղաբանության ամբիոնի վարիչ, ՀՀ Գիտությունների ազգային ակադեմիայի փոխպրեզիդենտ, Առողջապահության նախարար, Դեղերի փորձագիտական կենտրոնի տնօրեն` նա աշխատել է գործի հանդեպ ցուցաբերած բարձր պատասխանատվությամբ, մեծ նվիրումով և սկզբունքայնությամբ:
Է.Գաբրիելյանը մեծ ճանաչում ուներ նաև Հայաստանի Հանրապետության սահմաններից դուրս: Նա մի շարք միջազգային ակադեմիաների և գիտական խորհուրդների անդամ էր, ակտիվ համագործակցում էր Առողջապահության համաշխարհային կազմակերպության հետ: Աշխատանքների արդյունքների և մատուցած ծառայությունների համար արժանացել է մի շարք մրցանակների, կոչումների, պարգևների:

Հիմք ընդունելով վերոգրյալը և հաշվի առնելով ակադեմիկոս Է.Գաբրիելյանի գործունեությունն ու մեծ ավանդը` առաջարկվում է «Դեղերի և բժշկական տեխնոլոգիաների  փորձագիտական կենտրոն» փակ բաժնետիրական ընկերությունն անվանակոչել Է.Գաբրիելյանի անունով:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ»  ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆ ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՄԲ ՎԵՐԱՆՎԱՆԵԼՈՒ  ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության Առողջապահության նախարարության «Դեղերի և բժշկական տեխնոլոգիաների  փորձագիտական կենտրոն» փակ բաժնետիրական ընկերությունն ակադեմիկոս Էմիլ Գաբրիելյանի անվամբ վերանվանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ»  ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆ ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՄԲ ՎԵՐԱՆՎԱՆԵԼՈՒ  ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության Առողջապահության նախարարության «Դեղերի և բժշկական տեխնոլոգիաների  փորձագիտական կենտրոն» փակ բաժնետիրական ընկերությունն ակադեմիկոս Էմիլ Գաբրիելյանի անվամբ վերանվանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա: 

